
Tafjorden-Reindalen landskapsvernområde - klage på dispensasjonsvedtak 
om framføring av straumkabel til 2 hytter ved Reindalsetra 
 
Vi viser til vedtak i sak 24/2018 i Reinheimen nasjonalparkstyre den 26.06.2018.  
 
Etter klage på avslag ga nasjonalparkstyret dispensasjon til Jan Erik Dale og Tafjord Kraft for 
framføring av straumkablar frå Reindalsæter Turisthytte til 2 private hytter. Vedtaket var 
samrøystes. Innstilling frå nasjonaparkforvaltaren gjekk på at klagen ikkje skulle takast til 
følgje. 
 
Det er ikkje heimel til tiltaket i verneforskrifta for Tafjorden-Reindalen landskapsvern-
område, og forvaltningsplanen har ikkje vurdert dette temaet. Nasjonalparkstyret har difor 
vurdert søknaden etter § 48 i naturmangfoldlova. 
 
Det er trekt fram nettstraum til Reindalsæter før området vart verna. Det vart då vurdert at 
traséen var skånsam nok til at dette kunne aksepterast, m.a. vart den siste biten framført i 
kabel gjennom Langevatnet. Turistforeininga hadde straum før dette gjennom aggregat, og 
nettstraumen erstatta støyande motor. Reindalsæter er ei etter måten stor betjent hytte 
med 95 senger. 
 
Fylkesmannen oppfattar denne dispensasjonssaka som svært viktig. Tiltaket vil medføre 
legging av grøft/overdekking av straumleidning i inntil 300 meters lengde. Her er 
grunnlendt med mykje fjell i dagen, og vedtaket har heller ikkje sett vilkår om trasé. Dette 
vert overlate til forvaltar/søkar/kommune. Etter fylkesmannen si vurdering er det svært 
krevjande å føre fram straum utan å få markerte inngrep. Det vil i så fall kunne stride mot 
verneføremålet og påverke verneverdiane. Mellom anna må elva kryssast på eit vis. 
 
Det er også prinsipielt viktig om private hytter har krav på å få fram nettstraum under slike 
vilkår. Her er framleis miljømessige gode løysningar som solcelleanlegg, gass, ved og lite 
aggregat. Ein bør ikkje samanlikne aggregat til ei lita hytte med dei store motorane som 
forsynte Reindalsæter i si tid. Fylkesmannen kan ikkje sjå store samfunns- eller 
tryggleiksinteresser som krev dispensasjon. 

På denne bakgrunnen vil vi klage på vedtaket og be Nasjonalparkstyret for Reinheimen om 
å oppheve dispensasjonen som er gitt, jamfør § 33 i forvaltningslova. 
 
I motsatt fall ber vi om at klagesaka blir sendt Miljødirektoratet som klageinstans. 
 
Framføring av straumkabel krev omfattande inngrep som det ikkje er mogleg å gjere om på 
utan at det fører til vesentleg skade på landskapet. Vi ber derfor om at iverksettinga av 
vedtaket blir utsett til etter at klagebehandlinga er avslutta; jf § 42 i forvaltningsloven. 
 
Med helsing 
 
Ulf Lucasen (e.f.) Ola Betten 
ass. miljøverndirektør 
 
Dokumentet er elektronisk godkjent og har ingen signatur. 
 
  
 
Kopi: 

Jan Erik Dale Åsemulvegen 3 6018 Ålesund 
NORDDAL KOMMUNE Postboks 144 6211 VALLDAL 
TAFJORD KRAFTPRODUKSJON AS Postboks 1500 6025 ÅLESUND 

 
 



 
Nasjonalpark Reinheimen 
Naturreservat Brettingsmoen 
Landskapsvernområde Tafjorden-Reindalen, Trollstigen, Romsdalen, Lordalen, Finndalen, Ottadalen 
  

Postadresse 
Postboks 987 
2604  LILLEHAMMER 

Besøksadresse 
Norsk Fjellsenter, 
Brubakken 2, 2686 Lom 
Norsk Tindesenter 
Havnegata 2, 6300 Åndalsnes 
 

Kontakt 
Sentralbord: +47 61 26 60 00 
Direkte:  +47 91557809 
fmoppost@fylkesmannen.no 
http://www.nasjonalparkstyre.no/reinheimen 

Jan Erik Dale  

Saksbehandlar Ingvild Øyjordet Vår ref. 2017/516-12 432.2 Dykkar ref.  Dato 28.06.2018 

Behandling av klage - Tafjorden-Reindalen 
landskapsvernområde - Dispensasjon 2017 - Nedgraving av 
strømledning på Reindalssetra - Jan Erik Dale 

Nasjonalparkstyret for Reinheimen har 26.06.18 gjort slik vedtak i sak 24/18: 
 
Jan Erik Dale får medhald i klage på vedtak gjort 18.09.2017, i sak 36/17. 
Med heimel i naturmangfaldlova § 48, får Jan Erik Dale og Tafjord Kraft dispensajon til 
nedgraving av straumledning på Reindalssetra.  
 
Då det frå før er lagt fram straumledning til ÅST sitt anlegg på Reindalsetra, vil dette tiltaket 
ikkje medføre vesentleg meir slitasje og skade på terrenget i området. Omfanget, 
miljøverknaden og nytten av tiltaket tilseier at nytten er større enn ulempene.  
 
Dispensasjon er gjeve med følgjande vilkår:  
- Trasen skal avklarast mellom tiltakshavar og forvaltar. Viser til alternativa i saksutgreiinga. 
- Kabelen skal gravast ned eller dekkast til så den er mest mogeleg usynleg i terrenget. 
- Tiltaket må avklarast med grunneigarar og kommunen før tiltaket vert sett i gang. 
- Søknad om motorisert ferdsel i samband med prosjektet skal kome i eigen søknad, og kan 
handsamast av forvaltar. 
- Frist for gjennomføring av tiltaket vert sett til 01.07.2021. 
 
Det blir gjort merksam på at Statens naturoppsyn (SNO – Reinheimen) vil kontrollere at  
tiltaket er gjennomført i samsvar med vedtaket.  
 
Søknaden skal òg behandlast av kommunen, som forvaltningstyresmakt etter plan- og  
bygningslova, og det er ein føresetnad at grunneigar gjev samtykke. 
 
Utskrift av saksprotokoll i sak 24/18 er vedlagt.  
 
Klage:  
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast 
til Miljødirektoratet, men sendast til Nasjonalparkstyret for Reinheimen. 
 
Med helsing 

 
Ingvild Øyjordet 
nasjonalparkforvaltar 

